
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ  26-Ի N 1978-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. Ներքին գործերի նախարարություն
	12.01.2024թ.

	
	№ 43/2/2763-24

	Ի պատասխան Ձեր 28.12.2023թ. թիվ 01/14.1/55027-2023 գրության՝ հայտնում եմ, որ Հայաստանի Հանրապետության կառավարության 2019 թվականի դեկտեմբերի  26-ի N 1978-ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծն ուսումնասիրվել և քննարկվել է ՀՀ ներքին գործերի նախարարությունում, որի վերաբերյալ առաջարկություններ և առարկություններ չկան
	Ընդունվել է ի գիտություն:


	2. Մարդու իրավունքերի պաշտպանի
	12.01.2024թ.

	
	№ 01/17.3/140-2024

	1. «Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ Նախագիծ) 5-րդ կետով նախատեսվում է Որոշման 3-րդ հավելվածը լրացնել 12-րդ գլխով՝ ուղղված Լեռնային Ղարաբաղից բռնի տեղահանված անձանց իրավունքների պաշտպանությանը։ 
Նախագծի հիմնավորմամբ նշվում է, որ Լեռնային Ղարաբաղից բռնի տեղահանված անձանց իրավունքների պաշտպանության առնչվող խնդիրները վերհանելու և դրանց հասցեական լուծում տրամադրելու նպատակով նախատեսվում է ավելացվել է նոր` «Լեռնային Ղարաբաղից բռնի տեղահանված անձանց իրավունքների պաշտպանություն» վերտառությամբ 12-րդ գլուխը՝ առանց մանրամասնելու առանձին գործողություների հիմքում ընկած հստակ կարիքները և չափանիշները:
Այսպես, Նախագծի 5-րդ կետով նախատեսված Որոշման 3-րդ հավելվածի 12.1-րդ գործողությամբ առաջարկվում է իրականացնել Լեռնային Ղարաբաղից բռնի տեղահանված անձանց բնակարանների և գույքի նկատմամբ իրավունքների վերաբերյալ փաստաթղթերի գույքագրում և պահպանում: Նույն գործողության արդյունքային քանակական և որակական ցուցանիշներում նշվում է երկու ցուցանիշ. այն է՝ (1) «Փախստականների և ապաստանի մասին» ՀՀ օրենքում և այլ հարակից օրենքներում փոփոխությունների մշակված նախագծի ներկայացում Ազգային ժողով, և (2) Լեռնային Ղարաբաղից բռնի տեղահանված անձանց բնակարանների և գույքի նկատմամբ իրավունքների ճանաչված փաստաթղթերով ապահովվածություն ու պահպանվածություն։
Նախագծային կարգավորումներով նշված գործողության իրականացումն ապահովող պատասխանատու մարմիններն են ՀՀ ներքին գործերի նախարարությունը և Կադաստրի կոմիտեն։ Միաժամանակ որպես համակատարող նշված են ՀՀ արդարադատության նախարարությունը և ՀՀ մարդու իրավունքների պաշտպանի աշխատակազմը (համաձայնությամբ)։
Այս առումով, հարկ է նշել, որ Լեռնային Ղարաբաղից բռնի տեղահանված անձանց իրավունքների պաշտպանության հարցերը գտնվում են Մարդու իրավունքների պաշտպանի հատուկ ուշադրության ներքո, և այդ համատեքստում Պաշտպանի աշխատակազմը իր մանդատի շրջանակներում տարբեր ուղղություններով իրականացնում է մի շարք միջոցառումներ, այդ թվում՝ փաստահավաք աշխատանքներ։ 
Այնուամենայնիվ, խնդրահարույց է Լեռնային Ղարաբաղից բռնի տեղահանված անձանց բնակարանների և գույքի նկատմամբ իրավունքների ճանաչված փաստաթղթերով ապահովման ու պահմանման գործընթացում Մարդու իրավունքների պաշտպանի ներգրավվածությունը։ Թեև ՀՀ մարդու իրավունքների պաշտպանի աշխատակազմն իրականացնում է տեղահանված անձանց բնակարանների և գույքային իրավունքների վերաբերյալ անհատական բողոքների ուսումնասիրություն, որոշ դեպքերում ստանում է քննարկվող հարցին առնչվող տվյալներ, այնուամենայնիվ, պայմանավորված իր մանդատով և լիազորությունների շրջանակով՝ ՀՀ մարդու իրավունքների պաշտպանի աշխատակազմը չի հավաքագրում Նախագծի 5-րդ կետով նախատեսված Որոշման 3-րդ հավելվածի 12.4-րդ գործողության կատարման համար անհրաժեշտ ամբողջական տվյալների բազա, որով կաջակցի պատասխանատու մարմնին գործողության կատարման հարցում։ Ավելին, անհատական բողոքների քննության ընթացքում ձեռք բերված անհատական տվյալների փոխանցումն առանց կոնկրետ անձանց համաձայնության կարող է խնդրահարույց լինել մարդու իրավունքներին վերաբերելի չափանիշների տեսանկյունից։
Ուստի, պարզաբանման կարիք ունի Լեռնային Ղարաբաղից բռնի տեղահանված անձանց բնակարանների և գույքի նկատմամբ իրավունքների փաստաթղթերի գույքագրման և պահպանման գործընթացում Մարդու իրավունքների պաշտպանի աշխատակազմի ներգրավվածությունը, դրա հիմքում ընկած դրույթները, չափանիշները, ինչպես նաև ներգրավվածության ձևերն ու մեթոդաբանությունը։
Հաշվի առնելով վերոգրյալը՝ Լեռնային Ղարաբաղից բռնի տեղահանված անձանց բնակարանների և գույքի նկատմամբ իրավունքների ճանաչված փաստաթղթերով ապահովման ու պահմանման գործընթացում Մարդու իրավունքների պաշտպանի ներգրավումը, որպես համակատարող, ենթակա է վերանայման։
Միաժամանակ, Մարդու իրավունքների պաշտպանի աշխատակազմն իր պատրաստակամությունն է հայտնում «Փախստականների և ապաստանի մասին» ՀՀ օրենքում և հարակից օրենքներում փոփոխությունների փաթեթի մշակման գործընթացում իր մանդատի շրջանակներում համագործակցելու և աջակցություն տրամադրելու հարցում։

	Ընդունվել է, նախագծում կատարվել են համապատասխան փոփոխություններ:

	2. Նախագծի 5-րդ կետով նախատեսված Որոշման 3-րդ հավելվածի 12-րդ գլխի 12.4-րդ գործողությամբ առաջարկվում է կազմակերպել և իրականացնել հանրային իրազեկման արշավներ Լեռնային Ղարաբաղից բռնի տեղահանված անձանց կարգավիճակի և իրավունքների վերաբերյալ: Նախագծով նշված գործողության պատասխանատու մարմին է նախատեսված ՀՀ ներքին գործերի նախարարությունը, իսկ որպես համակատարողներ առաջակվում են ՀՀ արդարադատության նախարարությունը, ՀՀ աշխատանքի և սոցիալական հարցերի նախարարությունը և Փաստաբանների պալատը (համաձայնությամբ)։ 
Մարդու իրավունքների ազգային հաստատությունների եվրոպական ցանցի (ENNHRI) «Սահմաններում միգրանտների իրավունքների պաշտպանություն» վերտառությամբ զեկույցում նշվում է, որ մարդու իրավունքների սկզբունքների և չափորոշիչների լայն ըմբռնումն ու պահպանումը խթանելու նպատակով մարդու իրավունքների ազգային հաստատությունները իրականացնում են իրազեկման գործողություններ, ինչպիսիք են՝ քարոզարշավները, հրապարակումները, համագործակցությունը բարձրագույն ուսումնական հաստատությունների և դպրոցների հետ լրատվամիջոցների ներգրավմամբ և տեղական ու տարածքային իշխանություններին մասնակցությամբ՝ դրանով իսկ միգրացիայի վերաբերյալ ճշգրիտ տեղեկատվություն տրամադրելով հանրությանը[footnoteRef:1]: [1:  Մարդու իրավունքների ազգային հաստատությունների եվրոպական ցանց, «Սահմաններում միգրանտների իրավունքների պաշտպանություն», 2019թ., հասանելի է https://ennhri.org/wp-content/uploads/2020/03/Protecting-human-rights-of-migrants-at-the-borders-Evidence-and-work-of-European-NHRIs-December-2019-1.pdf հղումով։] 

Ավելին, մարդու իրավունքների ազգային հաստատությունները իրավասու են բարձրացնելու իրազեկվածության մակարդակը նաև միգրանտների շրջանում իրենց իրավունքների և այդ իրավունքների իրացման համար հասանելի ընթացակարգերի վերաբերյալ[footnoteRef:2]: [2:  Նույն տեղում։] 

ՀՀ մարդու իրավունքների պաշտպանն իր լիազորությունների շրջանակում իրականացնում է մարդու իրավունքների և ազատությունների, ինչպես նաև հանրության շրջանում իրազեկվածության մակարդակի բարձրացմանն ուղղված միջոցառումներ, այդ թվում՝ հանրային իրազեկման արշավների նյութերի և տեսաձայնագրությունների մշակման ու դրանց տարածման միջոցով։
Այս առումով հարկ է նշել, որ չափազանց կարևոր է տեղահանված անձանց կարիքների գնահատման արդյունքների հիման վրա վերջիններիս իրավունքների վերաբերյալ իրազեկման աշխատանքների բազմակողմանիության ապահովումը և դրանցում տարբեր մարմինների, այդ թվում՝ մարդու իրավունքների ազգային հաստատությունների ներգրավումը։
Հաշվի առնելով վերոգրյալը և Լեռնային Ղարաբաղից տեղահանված անձանց իրավունքների պատշաճ իրացումն ապահովելու նպատակով՝ առաջարկում ենք Նախագծի 5-րդ կետով նախատեսված Որոշման 3-րդ հավելվածի 12-րդ գլխի 12.4-րդ գործողությամբ որպես համակատարող նախատեսել նաև ՀՀ մարդու իրավունքների պաշտպանի աշխատակազմի ներգրավվածությունը Լեռնային Ղարաբաղից բռնի տեղահանված անձանց կարգավիճակի և իրավունքների վերաբերյալ հանրային իրազեկման աշխատանքների իրականացման գործընթացում։
	Ընդունվել է, նախագծում կատարվել են համապատասխան փոփոխություններ:

	3. ՀՀ աշխատանքի և սոցիալական հարցերի նախարարություն
	09.01.2024թ.

	
	№ ՆՄ/ՍՀ-2-3/482-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է՝
•	Նախագծի 1-ին կետի 5-րդ ենթակետով նոր լրացվող 12-րդ գլխի Ռազմավարական նպատակ բաժնից առաջարկում ենք հանել աշխատանքի անցնելու իրավունքի, աշխատավայրում իրավունքների և սոցիալական իրավունքների արդյունավետ պաշտպանությունը բառերը, քանի որ սահմանված ռազմավարական նպատակի համար նույն բաժնում որևէ գործողություն առկա չէ։ 	
	Ընդունվել է, նախագծում կատարվել են համապատասխան փոփոխություններ:

	Նախագծի 1-ին կետի 5-րդ ենթակետով նոր լրացվող 12-րդ գլխի 12.3 գործողությունն առաջարկում ենք հանել՝ հաշվի առնելով, որ 2021 թ. նոյեմբերի 18-ի N 1902-Լ որոշմամբ նախատեսված է 23.1 «Հայաստանի Հանրապե-տության միգրացիոն քաղաքականության՝ ինտեգրման և վերաինտեգրման խնդիրների կարգավորման 2025-2035 թվականների ռազմավարու¬թյունը և դրանից բխող 2025-2026 թվականների գործողու¬թյունների ծրագիրը հաստատելու մասին» ՀՀ կառավարության որոշման վերջնական լրամշակված նախագծի ներկայացում ՀՀ վարչապետի աշխատակազմ միջոցառման իրականացումը, որի կատարման վերջնաժամկետ է սահմանվել 2024-2025 թթ։
	Ընդունվել է, նախագծում կատարվել են համապատասխան փոփոխություններ:

	Նախագծի 1-ին կետի 3-րդ ենթակետից հետո առաջարկում ենք լրացնել նոր ենթակետ՝ «10.2-րդ գործողություն. «Կատարողականի թիրախներ» «2024 I» սյունակի «ՀՀ Ազգային ժողով ներկայացնել «Երեխայի իրավունքների և երեխաների պաշտպանության համակարգի մասին» ՀՀ օրենքում լրացումներ կատարելու մասին օրենքի նախագիծ» բառերը տեղափոխել «2024 II» սյունակ»։ Միաժամանակ առաջարկում ենք համապատասխան փոփոխություն կատարել նաև «Հիմնավորում» բաժնում հետևյալ բովանդակությամբ. «Ծրագրի 10.2-րդ կետով միջոցառման կատարման ժամկետներում փոփոխությունը, այն է՝ ««Երեխայի իրավունքների և երեխաների պաշտպանության համակարգի մասին» ՀՀ օրենքում լրացումներ կատարելու մասին օրենքի նախագծի ՀՀ Ազգային ժողով ներկայացման ժամկետը՝ 2024 թ. 1-ին կիսամյակը փոխարինել  2024 թ. 2-րդ կիսամյակով» պայմանավորված է «Երեխայի իրավունքների և երեխաների պաշտպանության համակարգի մասին» ՀՀ օրենքում լրացումներ կատարելու մասին» ՀՀ օրենքի նախագծում տեղ գտած ծավալային մեծ փոփոխություններով և ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 2-ով սահմանված 12.2 միջոցառման ժամկետին համապատասխանեցնելու նպատակով։
	Ընդունվել է, նախագծում կատարվել են համապատասխան փոփոխություններ:

	4. ՀՀ կրթության, գիտության, մշակույթի և սպորտի նախարարություն
	08.01.2024թ.

	
	№ 01/21/316-2024

	Հայտնում եմ, որ Հայաստանի Հանրապետության կառավարության 2019 թվականի դեկտեմբերի 26-ի N 1978-ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ ու առաջարկություններ չունի:
	Ընդունվել է ի գիտություն:

	5. ՀՀ պաշտպանության նախարարություն
	29.12.2023թ.

	
	№ ՊՆ/510/8998-2023

	2023 թվականի դեկտեմբերի 25-ի Ձեր N 01/14.1/55027-2023 գրության առնչությամբ հայտնում եմ, որ «Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	6.Գլխավոր դատախազություն
	12.01.2024թ.

	
	№ 02/20.4/451-2024

	ՀՀ գլխավոր դատախազությունում ուսումնասիրվել է Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը:
Նախագծի վերաբերյալ առաջարկություններ առկա չեն:
	Ընդունվել է ի գիտություն

	7.Քննչական կոմիտե
	10.01.2024թ.

	
	№ 01/22/7640-2024

	«Մարդու իրավունքների պաշտպանության ազգային ռազմավարությունից բխող 2023-2025 թվականների գործողությունների ծրագրի կատարումը համակարգող խորհրդի անհատական կազմը, գործունեության կարգը և հաշվետվությունների ներկայացման ձևաչափը հաստատելու մասին» ՀՀ վարչապետի որոշման նախագծի առնչությամբ ՀՀ արտաքին գործերի նախարարությունը նկատառումներ և դիտարկումներ չունի:
	Ընդունվել է ի գիտություն

	8. ՀՀ ֆինանսների նախարարություն
	22.02.2024թ.

	
	№ 01/11-1/3062-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում է հետևյալը.
Նախագծով առաջարկվում է ՀՀ կառավարության 2019 թվականի դեկտեմբերի 26-ի «Մարդու իրավունքների պաշտպանության ազգային ռազմավարությունը և դրանից բխող 2020-2022 թվականների և 2023-2025 թվականների գործողությունների ծրագրերը հաստատելու մասին» N 1978-Լ որոշման N 3 հավելվածում նախատեսված որոշ միջոցառումների կատարման պատասխանատու և համակատարող մարմինների ու ժամկետների մասով փոփոխություններից բացի, Ծրագրում ավելացնել նոր գլուխ՝ «Նպատակ 12. Լեռնային Ղարաբաղից բռնի տեղահանված անձանց իրավունքների պաշտպանություն» վերտառությամբ, որի իրականացումը գնահատվել է 336.0 մլն դրամ և ծախսերի ֆինանսավորման աղբյուր է դիտարկվել օրենքով չարգելված այլ աղբյուրները։ 
Մասնավորապես, նշված Նպատակի 12.2 գործողությամբ նախատեսվում է Լեռնային Ղարաբաղից բռնի տեղահանված և ՀՀ-ում բնակվող անձանց վերաբերյալ համապարփակ և ամբողջական վարչական տվյալների բազայի (բնակչության ռեգիստր) ստեղծում, որի արդյունքում պետք է ստեղծվի նոր էլեկտրոնային համակարգ՝ թարմացված տվյալներով, տվյալների բազան ամբողջությամբ ներդրվելու և հասանելի է լինելու մինչև 2024 թվականի ավարտը:
Նախագծին կից ներկայացված տեղեկանք 2-ի համաձայն ԼՂ բնակչության վերաբերյալ համապարփակ և ամբողջական վարչական տվյալների բազայի (բնակչության ռեգիստր) ստեղծան հետ կապված ծախսը կազմում է 325.0 մլն դրամ, որից 162.5 մլն դրամը նախատեսվում է կատարել ս.թ 1-ին կիսամյակում և 162.5 մլն դրամը 2-րդ կիսամյակում:
Հաշվի առնելով, որ ՀՀ 2024 թվականի պետական բյուջեով այդ նպատակով միջոցներ նախատեսված չեն, իսկ Նախագծով ֆինանսավորման աղբյուր են հանդիսանալու օրենքով չարգելված այլ աղբյուրները, առաջարկում ենք լրացուցիչ հստակեցնել ֆինանսավորման աղբյուրը, ներկայացնելով համապատասախան հիմնավորում, թե ինչ աղբյուրներից են ներգրավվելու այդ միջոցները և արդյոք առկա է որևէ միջազգային կառույց, որի հետ կնքվել է համաձայնագիր այդ միջոցների տրամադրման վերաբերյալ, ինչպես նաև, տեղեկատվություն այդ միջոցների չստացման հետ կապված ռիսկերի վերաբերյալ։
Նշվածով պայմանավորված հայտնում ենք, որ գործողությունների ցանկում ներառված միջոցառումները նախանշված ժամանակահատվածում ռազմավարական նպատակների իրագործման և վերջնական արդյունքների ապահովման տեսանկյունից կարող են մնալ առանց ֆինանսական ապահովվածության։
	Ընդունվել է ի գիտություն:
Հարկ է նկատել, որ Ծրագրում ավելացող նոր 12-րդ գլխով նախատեսված միջոցառումների իրականացման համար պատասխանատու գերատեսչություներն արդեն իսկ քայլեր են ձեռնարկել միջազգային կազմակերպությունների հետ համագործակցության շրջանակներում համապատասխան ֆինանսական միջոցներ ներգրավելու ուղղությամբ:

	Միաժամանակ Նախագծով լրացվող նոր Նպատակ 12-ի կապակցությամբ առաջարկում ենք ՝ 
ա) համապատասխան փոփոխություններ կատարել նաև ՀՀ կառավարության 2019 թվականի դեկտեմբերի 26-ի N 1978-Լ որոշման N 1 հավելվածի «X ՌԱԶՄԱՎԱՐՈՒԹՅԱՆ 2023-2025 ԳՈՐԾՈՂՈՒԹՅՈՒՆՆԵՐԻ ԾՐԱԳՐԵՐԻ ԻՐԱԿԱՆԱՑՄԱՆ ՖԻՆԱՆՍԱԿԱՆ ԾԱԽՍԱՅԻՆ ԳՆԱՀԱՏԱԿԱՆԸ» բաժնում,
բ) N 3 հավելվածի Նպատակ 12-ի համապատասխան գործողությունների  «ֆինանսավորում» սյունակում նշել պահանջվող գումարի չափը։
	Ընդունվել է, նախագծում կատարվել են համապատասխան փոփոխություններ

	9. ՀՀ անվտանգության խորհուրդ
	18.03.2024թ.

	
	№ /40.89/10029-2024

	Նախագծի 1-ին կետի 1-ին ենթակետով նոր խմբագրությամբ է շարադրվում ՀՀ կառավարության 2019 թվականի դեկտեմբերի 26-ի N1978-Լ որոշման N1 հավելվածի 11-րդ բաժինը, այն պարագայում, երբ նշյալ որոշման N1 հավելվածը նման բաժին չունի: Առաջարկում ենք «11» և «XI» թվերը փոխարինել համապատասխանաբար «10» և «X» թվերով:
	Ընդունվել է, նախագծում կատարվել է համապատասխան փոփոխություն:

	10. ՀՀ անվտանգության ծառայություն
	18.03.2024թ.

	
	№ 11/426

	1. 1-ին կետով նոր խմբագրությամբ շարադրվող որոշման N 1 հավելվածի 11-րդ բաժնի 1-ին աղյուսակում «Ընդամենը ռազմավարության համար» տողում նշված թիվը չի համապատասխանում «Ըստ տարիների» տողում նշված թվերի հանրագումարին
	Ընդունվել է, նախագծում կատարվել է համապատասխան փոփոխություն:


	2. Նույն բաժնի 2-րդ աղյուսակի 5.3-5.14-րդ կետերում նշված գործողությունները կրկնվում են:

	Չի ընդունվել։

Ինչպես նշվել է Նախագծի հիմնավորման մեջ՝ 5.14 կետի նախատեսումը պայմանավորված է այն հանգամանքով, որ «Անհայտ կորած անձանց մասին» օրենքի նախագծի մշակման պատասխանատու մարմին նպատակահարմար է սահմանել ՀՀ արդարադատության նախարարությանը և ոչ թե ՀՀ պաշտպանության նախարարությանը, ինչպես ներկայումս սահմանված է Մարդու իրավունքների պաշտպանության ազգային ռազմավարությունից բխող 2023-2025 թվականների գործողությունների ծրագրով (այսուհետ՝ Գործողությունների ծրագիր)։ Պատասխանատու մարմնի փոփոխությունը պետք է հանգեցնի նաև վերջնաժամկետների փոփոխության, քանի որ ներկայումս որպես նախագծի վերջնաժամկետ նախատեսվել է 2023 թվականի երկրոդ կիսամյակը, իսկ ՀՀ ԱՆ կողմից նախագծի մշակումը ենթադրում է այդ ուղղությամբ համապարփակ և ժամակատար գործողությունների ձեռնարկում, որոնք ներառում են նաև հանրային քննարկման անցկացումը և անհրաժեշտության դեպքում միջազգային փորձագիտական աջակցության ներգրավումը։

Միաժամանակ, ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված Կառավարության աշխատակարգի 124-րդ կետի համաձայն՝ իրավական ակտերով պետական և տեղական ինքնակառավարման մարմինների համար սահմանված ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ, իսկ արդեն իսկ լրացած ժամկետները փոփոխման ենթակա չեն։ Ուստի, 5.3 գործողության ժամկետների փոփոխության կատարում հնարավոր չէ, ինչից ելնելով՝ Պետաիրավական նախարարական կոմիտեի 2024 թվականի փետրվարի 13-ի նիստին որոշվել է Նախագծից հանել ժամկետանց միջոցառումների ժամկետների փոփոխության հետ կապված դրույթները, միաժամանակ նշված միջոցառումների պատասխանատուների փոփոխություն նախատեսող դրույթների փոխարեն սահմանել նոր միջոցառումներ՝ համապատասխան պատասխանատու մարմինների ամրագրմամբ (տես նիստի N ԿԱ/53-2024 արձանագրության 2-րդ կետը)։ Ուստի, Նախագծով առաջարկվել է Գործողությունների ծրագիրը լրացնել 5.14 կետով՝ նոր պատասխանատու մարմնի և համակատարող մարմինների սահմանմամբ։ 

	3. Նույն աղյուսակի 10.4-րդ կետում գործողության համար նախատեսված ֆինանսավորման ընդհանուր չափը չի համապատասխանում ըստ կիսամյակների չափերի հանրագումարին
	Ընդունվել է, նախագծում կատարվել է համապատասխան փոփոխություն:

	11. ՀՀ կադաստրի կոմիտե

	19.03.2024թ.

	
	№ ՍԹ/4413-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	12. ՀՀ կրթության, գիտության, մշակույթի և սպորտի նախարարություն

	18.03.2024թ.

	
	№ 01/21/8374-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման լրամշակված նախագծի վերաբերյալ առաջարկում եմ՝ Գործողություն 12.3.-ի (Լեռնային Ղարաբաղից բռնի տեղահանված անձանց ոչ նյութական մշակութային ժառանգության պահպանության ապահովում) Ֆինանսավորում սյունակի բովանդակությունը փոխարինել Լրացուցիչ ֆինանսավորում չի պահանջում բառերով, ինչպես առաջարկվել է ՀՀ կրթության, գիտություն, մշակույթի և սպորտի նախարարության 2023 թվականի դեկտեմբեր 13-ի N 27/21/35897-2023 գրությամբ (տվյալ պահին համարագրված որպես Գործողություն 12.6):
	Ընդունվել է, նախագծում կատարվել են համապատասխան փոփոխություններ։ 

	13. ՀՀ վիճակագրական կոմիտե

	18.03.2024թ.

	
	№ ՎԿ/2-06/505-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագծի վերաբերյալ: 
Մասնավորապես, առաջարկվում է Որոշման Նախագծի 3-րդ հավելվածի բ. ենթակետի 12-րդ գլխով սահմանված՝ 
•	Գործողություն 12.1-ի «Համակատարող սյունակի «ՀՀ Վիճակագրական կոմիտե» բառերը խմբագրել՝ «Վիճակագրական կոմիտե (մեթոդաբանական գործառույթների մասով)» բառերով: 
	Ընդունվել է մասամբ։ 

Որպես կանոն, Գործողությունների ծրագրում պատասխանատու մարմինների և համակատարող մարմինների սյունակներում չեն նշվում տվյալ գործողության կատարման հարցում յուրանաքչյուր պետական մարմնի ներգրավվածության մանրամասներ։ Ուստի, ՀՀ վիճակագրական կոմիտեի ներգրավվածության մանրամասները ներառվել են նախագծի հիմնավորման մեջ։ 

	Գործողություն 12.1-ում, ըստ հնարավորության, նախատեսել նաև տվյալներ անձի գրանցված աշխատող լինելու և ըստ այդմ՝ կատարված հարկային վճարումների մասին (օրինակ՝ եկամտային հարկ), որոնք կենսաթոշակի անցնելիս կարող են անհրաժեշտ լինել անձի կենսաթոշակի չափը որոշելիս:
	Ընդունվել է ի գիտություն

Գործողություն 12.1-ի համաձայն՝ պետք է ստեղծվի Լեռնային Ղարաբաղից բռնի տեղահանված և Հայաստանի Հանրապետությունում բնակվող անձանց վերաբերյալ համապարփակ և ամբողջական վարչական տվյալների, ներառյալ՝ նրանց անհատական տվյալների, հաշվառման հասցեի, տրամադրվող կենսաթոշակի, նպաստի, ինչպես նաև գույքի (այդ թվում՝ հողի) նկատմամբ իրավունքների վերաբերյալ տվյալների բազա։ Նշված ձևակերպումը թույլ է տալիս գործողության կատարման ընթացքում հավաքագրել և տվյլաների բազայում ներառել նաև այլ տվյալներ՝ բացի Գործողությունների ծրագրում ուղղակիորեն նշված տվյլաներից։ Ուստի, անձի գրանցված աշխատող լինելու և նրա կատարած հարկային վճարումների մասին տեղեկությունների ներառումը տվյալների բազայում կարող է քննարկման առարկա դառնալ գործողության կատարման փուլում։

	14. ՀՀ քննչական կոմիտե

	18.03.2024թ.

	
	№ 01/22/82787-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման լրամշակված նախագծի վերաբերյալ դիտողություններ և առաջարկություններ չունենք
	Ընդունվել է ի գիտություն

	15. ՀՀ պաշտպանության նախարարություն

	19.03.2024թ.

	
	№ ՊՆ/510/2890-2024

	«Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ուսումնասիրության արդյունքներով առաջարկում ենք նախագծի 1-ին կետում 11-րդ և XI բառերը փոխարինել համապատասխանաբար 10-րդ և X բառերով, ինչպես նաև ընդամենը ռազմավարության համար սյունակում առկա են գումարի հանրագումարի հետ կապված անճշտություններ:
	Ընդունվել է, նախագծում կատարվել են համապատասխան փոփոխություններ:

	16. ՀՀ աշխատանքի և սոցիալական հարցերի նախարարություն
	19.03.2024թ.

	
	№ ՆՄ/ՍՀ-2-3/9171-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ առաջարկում ենք՝
· Նախագծի 1-ին կետի 2-րդ ենթակետից հետո լրացնել նոր ենթակետ՝ «10.2-րդ գործողություն. «Կատարողականի թիրախներ» «2024 I» սյունակի «ՀՀ Ազգային ժողով ներկայացնել «Երեխայի իրավունքների և երեխաների պաշտպանության համակարգի մասին» ՀՀ օրենքում լրացումներ կատարելու մասին օրենքի նախագիծ» բառերը տեղափոխել «2024 II» սյունակ»՝ հաշվի առնելով ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 2-ով սահմանված 12.2 միջոցառման ժամկետը։
Միաժամանակ, առաջարկում ենք համապատասխան փոփոխություն կատարել նաև «Հիմնավորում» բաժնում հետևյալ բովանդակությամբ. «Ծրագրի 10.2-րդ կետով միջոցառման կատարման ժամկետներում փոփոխությունը, այն է՝ ««Երեխայի իրավունքների և երեխաների պաշտպանության համակարգի մասին» ՀՀ օրենքում լրացումներ կատարելու մասին օրենքի նախագծի ՀՀ Ազգային ժողով ներկայացման ժամկետը՝ 2024 թ. 1-ին կիսամյակը փոխարինել 2024 թ. 2-րդ կիսամյակով»՝ պայմանավորված ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 2-ով սահմանված 12.2 միջոցառման ժամկետին համապատասխանեցումով։
	Ընդունվել է, Նախագծում կատարվել են համապատասխան փոփոխություններ:

	· Նախագծի 1-ին կետի 2)-ի բ․ ենթակետով նոր լրացվող 12-րդ գլխի ռազմավարական նպատակներում նշված է․ «Երաշխավորել Լեռնային Ղարաբաղից բռնի տեղահանված անձանց իրավունքների և ազատությունների լիակատար պաշտպանությունը, ներառյալ՝ ապահովել Լեռնային Ղարաբաղից բռնի տեղահանված և Հայաստանի Հանրապետությունում բնակվող անձանց վերաբերյալ համապարփակ և ամբողջական վարչական տվյալների բազայի ստեղծումը` իրավունքների պաշտպանության գործընթացներում, այդ թվում միջազգային իրավական գործընթացներում օգտագործելու նպատակով։»։ Այս առումով հստակեցման կարիք ունի 12.1 Գործողությունում նշված՝ «հաշվառման հասցեի, տրամադրվող կենսաթոշակի, նպաստի, ինչպես նաև գույքի (այդ թվում՝ հողի) նկատմամբ իրավունքների վերաբերյալ տվյալների բազայի ստեղծում» ձևակերպումը․ այն վերաբերում է ԼՂ, թե ՀՀ հաշվառման հասցեներին, գույքին․․․։ Եթե նպատակը բազայի տվյալները նաև միջազգային իրավական գործընթացներում օգտագործելն է, ապա կարելի է ենթադրել, որ 12.1-ին կետում խոսքը վերաբերում է ԼՂ տվյալներին։ Եթե 12.1 կետում նշված միջոցառման նպատակը ՀՀ-ում առկա տվյալների ամփոփումն է, ապա պարզ չէ, թե դրանք ինչպես են օգտագործվելու  միջազգային իրավական գործընթացներում։ 
	Չի ընդունվել

Վարչական տվյալների բազայում ներառվելու են ինչպես ՀՀ, այնպես էլ ԼՂ վարչական տվյլաները (դրանց այն մասը, որի հավաքագրումը և ներառումը հնարավոր կլինի)։ Ըստ այդմ, նախագծում օգտագործվել է ընդհանրական ձևակերպում, որը կներառի երկու բնույթի տվյլաները։

Ինչ վերաբերում է միջազգային իրավական գործընթացներում տվյալների օգտագործմանը, ապա նախագծով նախատեսվող ռազմավարական նպատակում նշվում է, որ տվյալների բազայի ստեղծումը ունի «իրավունքների պաշտպանության գործընթացներում, այդ թվում՝ միջազգային իրավական գործընթացներում օգտագործման նպատակ», ինչից բխում է, որ բացի միջազգային իրավական գործընթացներից, նշված տվյալները հնարավոր կլինի օգտագործել իրավունքների պաշտպանությանն ուղղված այլ գործընթացներում ևս՝ ըստ կիրառելիության և վերաբերելիության։ Միջազգային իավական հարցերով ներկայացուցչի գրասենյակը ևս հնարավորություն կունենա միջազգային իրավական գործընթացներում օգտագործել տվյալների բազայում ներառված վերաբերելի տվյալները։  

	17. ՀՀ մարդու իրավունքների պաշտպան
	19.03.2024թ.

	
	№ ՆՄ/ՍՀ-2-3/9171-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման լրամշակված նախագծի վերաբերյալ նկատառումներ չկան։
	Ընդունվել է ի գիտություն

	18. Միջազգային իրավական հարցերով ներկայացուցիչ
	19.03.2024թ.

	
	№ /64.5/10175-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ դիտողություններ և առաջարկություններ առկա չեն:
	Ընդունվել է ի գիտություն

	19. ՀՀ արտաքին գործերի նախարարություն
	20.03.2024թ.

	
	№ 1111/15055-24

	«Հայաստանի Հանրապետության կառավարության 2019 թվականի դեկտեմբերի 26-ի n 1978-Լ որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի առնչությամբ ՀՀ ԱԳ նախարարությունը դիտողություններ և առաջարկություններ չունի:
	Ընդունվել է ի գիտություն

	20. ՀՀ ներքին գործերի նախարարություն
	20.03.2024թ.

	
	№ 43/6/37926-24

	ՀՀ ներքին գործերի նախարարությունում ուսումնասիրվել է Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություն և լրացումներ կատարելու մասին ՀՀ կառավարության որոշման լրամշակված նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն

	21. ՀՀ գլխավոր դատախազություն
	20.03.2024թ.

	
	№ 02/20.4/5163-2024

	ՀՀ գլխավոր դատախազությունում ուսումնասիրվել է Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման լրամշակված նախագիծը:
Նախագծի վերաբերյալ առաջարկություններ առկա չեն:
	Ընդունվել է ի գիտություն

	22. ՀՀ փոխվարչապետ Տիգրան Խաչատրյանի գրասենյակ
	20.03.2024թ.

	
	№ /03.65/9854-2024

	Հայաստանի Հանրապետության կառավարության 2019 թվականի դեկտեմբերի 26-ի N 1978-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ փոխվարչապետի գրասենյակի լիազորությունների շրջանակներում առաջարկություններ կամ առարկություններ չկան:
	Ընդունվել է ի գիտություն

	23. ՀՀ փոխվարչապետ Մհեր Գրիգորյանի գրասենյակ
	20.03.2024թ.

	
	№ /03.8/10277-2024

	Փոխվարչապետի հանձնարարությամբ՝ «Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություն և լրացումներ կատարելու մասին» կառավարության որոշման նախագծի վերաբերյալ հայտնում եմ հետևյալը՝
1. Լեռնային Ղարաբաղին վերաբերելի դրույթներն ու ձևակերպումներն անհրաժեշտ է համաձայնեցնել Միջազգային իրավական հարցերով ներկայացուցչի գրասենյակի հետ:
	Ընդունվել է ի գիտություն

Նախագիծն արդեն իսկ աշխատանքային կարգով համաձայնեցվել է Միջազգային իրավական հարցերով ներկայացուցչի գրասենյակի հետ, ինչպես նաև ուղարկվել է գրասենյակի պաշտոնական կարծիքին։ 

	2. Գործողություն 12.1-ի շուրջ արդեն իսկ աշխատանքներ են ընթանում Միգրացիայի և քաղաքացիության ծառայության ու Հայաստանի տեղեկատվական համակարգերի գործակալության կողմից Ասիական զարգացման բանկի ֆինանսական աջակցությամբ: Հետևապես, արդեն իսկ մեկնարկած միջոցառման պլանավորման նպատակահարմարությունը բացակայում է:
	Չի ընդունվել

Թեև միջոցառումն արդեն իսկ մեկնարկել է, ինչի մասին նշված է նաև տվյալ գործողության ելակետային տվյալներում, սակայն այն նախատեսված չէ որևէ ռազմավարական փաստաթղթով, ինչի արդյունքում ամրագրված և հստակեցված չեն գործողության կատարման վերջնաժամկետը, արդյունքային ցուցանիշները, ինչպես նաև համակատարող մարմինները, որոնց հետ ՀՀ ՆԳՆ միգրացիայի և քաղաքացիական ծառայությունը պետք է համագործակցի նշված գործողության կատարման շրջանակներում։ Բացի այդ, ռազմավարական փաստաթղթում գործողության նախատեսումը նպատակ ունի նաև նպաստելու նշված գործողության կատարման նկատմամբ առավել արդյունավետ և միջգերատեսչական վերահսկողության հաստատմանը։ Այսպես, ՄԻՊ ազգային ռազմավարությունից բխող գործողությունների ծրագրի կատարումը համակագրում և մշադիտարկում է ՀՀ վարչապետի 2023 թվականի դեկտեմբերի 25-ի թիվ 1303-Ա որոշման համաձայն ստեղծված համակարգող խորհուրդը, որի կազմում ներառված են ինչպես պետական կառավարման համակարգի մարմիններ, այնպես էլ անկախ մարմիններ, ինչպես օրինակ՝ Մարդու իրավունքների պաշտպանի աշխատակազմը և Բարձրագույն դատական խորհուրդը, ինչպես նաև ԱԺ պատգամավորներ և քաղաքացիական հասարակության կազմակերպություններ։ 
Վերոնշյալից ելնելով՝ գտնում ենք, որ միջոցառման նախատեսումը Գործողությունների ծրագրով կծառայի դրա առավել արդյունավետ կատարմանը և հաշվետվողականության բարձրացմանը։ 

	3. Գործողություն 12.2-ի առնչությամբ Վարչապետի աշխատակազմի կողմից ևս աշխատանքներ են իրականացվում՝ պատշաճ հաղորդակցություն ապահովելու նպատակով: Առաջարկում ենք գործողությունը չներառել փաստաթղթում:
	Չի ընդունվել 

Նախագծով նախատեսվող 12.2 գործողության շրջանակներում իրականացվելիք իրազեկման միջոցառումները կարող են իրականացվել ի լրումն ՀՀ վարչապետի աշխատակազմի կողմից անցկացվելիք միջոցառումների՝ առավել մանրամասն տեղեկատվություն ներառելով առանձին գերատեսչությունների պատասխանատվության ոլորտներին առնչվող իրավական ակտերի և ծրագրերի վերաբերյալ։ 

	4. Գործողություն 12-3-ը անհրաժեշտ է համադրել Մշակույթի ռազմավարության մեջ տեղ գտած դրույթների հետ և բացառել այնպիսի ձևակերպումների ներառումը, որոնք կարող են վերածածկ առաջացնել:
	Ընդունվել է ի գիտություն

[bookmark: _GoBack]ՀՀ ԿԳՄՍ նախարարության հետ համատեղ գործողությունը համեմատվել է «Մշակույթի պահպանության, զարգացման և հանրահռչակման 2023-2027 թվականների ռազմավարության և դրա կատարումն ապահովող գործողությունների ծրագրի հետ։ Ըստ այդմ, գործողությունը խմբագրվել է՝ վերածածկից խուսափելու նպատակով։ Մասնավորապես, թեև վերոնշյալ գործողությունների ծրագրով նախատեսվում է պատմամշակութային անշարժ, շարժական և ոչ նյութական մշակութային ժառանգության գույքագրման շարունակակնության ապահովումը, սակայն սույն նախագծով լրացվող գործողություն 12.3-ը տարբերվում է նրանով, որ այն անդրադառնում է միայն Լեռնային Ղարաբաղից բռնի տեղահանված անձանց ոչ նյութական մշակութային ժառանգությանը և շեշտադրվում է ԼՂ նվիրված առանձին գլխի առկայությունը՝ որպես արդյունքային ցուցանիշ։ Բացի այդ, գործողություն 12.3-ով նախատեսվել է նաև առանձին ծրագրերի՝ 1 դասընթացի և 1 մշակութային միջոցառման անցկացմանն ուղղված կատարողականի թիրախ։ 

	24. ՀՀ փաստաբանների պալատ
	21.03.2024թ.

	
	№ 02/02․3/365-24

	Սույն թվականի մարտի 19-ին ՀՀ փաստաբանների պալատ (այսուհետ նաև՝ Պալատ) մուտքագրվել է Ձեր՝ 15.03.2024թ. թիվ /14.1/9642-2024 գրությունը, որով շահագրգիռ մարմինների քննարկմանն է ներկայացվել «Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը (այսուհետ նաև՝ Նախագիծ) և դրա ընդունման անհրաժեշտության հիմնավորումը։
Տեղեկացնում ենք, որ Նախագծի վերաբերյալ առաջարկություններ և դիտողություններ չկան։ 
	Ընդունվել է ի գիտություն


	25. ՀՀ արտաքին հետախուզության ծառայություն
	21.03.2024թ.

	
	№ 34-2024

	«Հայաստանի Հանրապետության կառավարության 2019 թվականի դեկտեմբերի 26-ի N 1978-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Արտաքին հետախուզության ծառայությունը դիտողություններ և առաջարկություններ չունի։ 
	Ընդունվել է ի գիտություն

